ՆԱԽԱԳԻԾ 
ԱՐՁԱՆԱԳՐԱՅԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՏՎՅԱԼՆԵՐԻ ՊԱՀՈՑԻ 
ՍՏԵՂԾՄԱՆ ԾՐԱԳԻՐԸ, ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԸ ԵՎ ՊԵՏՈՒԹՅՈՒՆ-ՄԱՍՆԱՎՈՐ ՀԱՏՎԱԾ ՀԱՄԱԳՈՐԾԱԿՑՈՒԹՅԱՆ ՁԵՎԱՉԱՓԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
1. Հավանություն տալ Հայաստանի Հանրապետության տարածքում տվյալների պահոցի ստեղծման ծրագրին՝ համաձայն N 1 հավելվածի, 
2. Հավանություն տալ Հայաստանի Հանրապետության տարածքում տվյալների պահոցի ստեղծման միջոցառումների ժամանակացույցին՝  համաձայն N 2 հավելվածի,

3. Հավանություն տալ Հայաստանի Հանրապետության տարածքում և տարածաշրջանում ընկերությունների ծառայությունների ու տեղական բովանդակությամբ տվյալների պահոցի ստեղծմանն ուղղված՝ պետություն-մասնավոր հատված համագործակցության ձևաչափին՝  համաձայն N 3 հավելվածի:
Հավելված 1

Հայաստանի Հանրապետության 
կառավարության 

2017 թ.  -------------- --- -ի
N      արձանագրային որոշման 

ԾՐԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՏՎՅԱԼՆԵՐԻ
ՊԱՀՈՑԻ ՍՏԵՂԾՄԱՆ 

I. ԿԵՆՏՐՈՆԻ ՍՏԵՂԾՄԱՆ ՀԻՄՆԱՎՈՐՈՒՄԸ ԵՎ ԱՆՀՐԱԺԵՇՏՈՒԹՅՈՒՆԸ

1. Վերջին տարիներին Հայաստանի Հանրապետությունը էլեկտրոնային կառավարման գործընթացում զգալի առաջընթաց է գրանցել։  Մասնավորապես, տեղեկատվական համակարգեր են ներդրվել մի շարք պետական կառավարման մարմիններում, որոնք քաղաքացիներին և իրավաբանական անձանց հնարավորություն են ընձեռել իրենց գործառույթները պետության հետ իրականացնել էլեկտրոնային եղանակով, ինչը իր հետ հետևյալ առավելություններն է բերում.

1) Պետական ծառայությունների որակի բարձրացում,

2) Ծախսերի նվազում,

3) Թափանցիկության և կոռուպցիոն ռիսկերի նվազում։

2. Ներկայումս այս բարեփոխումների հաջորդ փուլը նախագծելու և իրականացնելու աշխատանքներ են իրականացվում։ Մասնավորապես, կառավարությունը հանձնարարել է պետական կառավարման մարմիններին ներկայացնել իրենց բնագավառներում թվայնացման ուղղությունները, որոնք հիմք կհանդիսանան հետագա թվայնացման միասնական ուղղությունների մշակման համար։  Այս զարգացումների հրամայականը պայմանավորված է մի շարք հանգամանքներով.

1) Պետական ծառայությունների մատուցման արդյունավետության բարձրացում և ծախսերի նվազում,

2) Պետական տեղեկատվական համակարգերի փոխգործելիության մակարդակի բարձրացման անհրաժեշտություն,

3) Տեղեկատվական տեխնոլոգիաների զարգացման միտումները, ինչպես նաև միջազգային լավագույն փորձը, որը թելադրում է պետական ամպի (government cloud) ձևավորում, որտեղ կտեղափոխվեն պետական տեղեկատվական համակարգերը և ծառայությունները,

4) Այն հանգամանքը, որ Հայաստանի Հանրապետությունը միջազգային հարթակների անդամ է և, մասնավորապես, մասնակցում է ԵԱՏՄ թվային օրակարգի ձևավորմանը և ԵՄ Արևելյան գործընկերոության թվային տնտեսության նախաձեռնությանը։

II. ԿԵՆՏՐՈՆԻ ՆՊԱՏԱԿՆԵՐԸ ԵՎ ԽՆԴԻՐՆԵՐԸ

3. Հաշվի առնելով վերոնշյալը, թվայնացման հաջորդ փուլը առավել արդյունավետ կերպով կազմակերպելու նպատակով առաջարկվում է ստեղծել տվյալների մշակման ժամանակակից կենտրոն։  Կենտրոնի ստեղծման նպատակներն են.

1) Սահմանել միասնական մոտեցման ընդհանուր կանոններ, ձևավորել թվային համակարգերի և ծառայությունների տրամադրման միասնական չափանիշներ ու ստադարտներ,

2)   Ստեղծել համակարգ, որտեղ յուրաքանչյուր պետական մարմին կկարողանա օգտվել կենտրոնի կարողություններից անհրաժեշտ չափով,

3)   Ձևավորել թափանցիկ և մրցակցային միջավայր կազմակերպությունների համար,

4)   Արդյունավետ կերպով ներդնել տեղեկատվական համակարգերի անվտանգության և պաշտպանության միջոցներ։

4. Կենտրոնը համապատասխանելու է հետևյալ չափանիշներին և սկզբունքներին.

1)  Ամբողջականացում. նախագծի իրականացման տրամաբանությամբ, որոշակի ժամանակահատվածում, բոլոր պետական մարմինները, բացառությամբ Հայաստանի Հանրապետության կառավարությանն առընթեր ազգային անվտանգության բնագավառի լիազոր պետական կառավարման մարմնի և որոշ ուժային կառույցների, կտեղափոխեն իրենց տեղեկատվական համակարգերը և ծառայությունները կենտրոնի պահոցներ։

2)  Ծավալայնացում (scalability). մշակված կառուցվածքը կապահովի առավել ճկունություն, ինչը հնարավորություն կտա առանց լրացուցիչ զգալի ծախսերի օգտվել անհրաժեշտ հզորություններից սարքավորումների և ծառայությունների առումով։

3)  Մրցակցություն. նկատի ունենալով, որ ստեղծվելիք համակարգում պետական կառավարման մարմինները շարունակելու են կառավարել իրենց համակարգերը, հաշվի առնելով սահմանված ընդհանուր ստանդարտները, իսկ մյուս կողմից համակարգի գործարկումը կապահովի թափանցիկության բարձր աստիճան, ուստի վերջինս ծառայություններ մատուցողների համար շուկա մուտք գործելու լայն հանարավորություն կընձեռի։

4)    Միասնական մոտեցումներ. մեկ միասնական համակարգի գործարկումը թույլ կտա առկա մոտեցումների և կիրառվող տեխնոլոգիաների բազմազանությունը փոխարինել մեկ՝ ընդունելի մոդելով, ինչը նաև կապահովի տարբեր համակարգերի արդյունավե փոխգործելիությունը և տվյալների կրկնօրինակման բացառումը։

5)  Անվտանգություն. այն պարագայում, երբ ներկայումս իրականացվում են համակարգերի անվտանգության ապահովման միջոցառումներ բազմազան և տարանջատված համակարգերի վրա, ինչը նաև բարձրացնում է ռիսկերը, ուստի մեկ միասնական կենտրոնի ստեղծումը հնարավորություն կտա այդ աշխատանքները կենտրոնացնելու և ռիսկերը հասցնելու նվազագույնի։

6)  Ծառայությունների բազմազանություն. Ներկայումս տվյալների պահոցները մատուցում են հետևյալ ծառայությունները՝ Infrastructure as a service, Platform as a service, Software as a service, իսկ առաջարկվող տվյալների պահոցը հիբրիդային տարբերակով գործելով փորձելու է մատուցել նշված ծառայություններից յուրաքանչյուրը:
III. ԿԵՆՏՐՈՆԻ ՍՏԵՂԾՄԱՆ ՏՆՏԵՍԱԿԱՆ ՀԻՄՆԱՎՈՐՈՒՄԸ

5. Կենտրոնի ստեղծումը կարող է ապահովել նշանակալի տնտեսական արդյունքներ.

1)     հնարավորություն օտարերկրյա ուղղակի ներդրումների համար, 

2)     լրացուցիչ պետական եկամուտների աղբյուր, 

3)  տեղեկատվական տեխնոլոգիաների համաշխարհային հարթակում Հայաստանի դիրքի աճ,
4)      արտասահմանյան կապիտալի մշտական հոսք դեպի հայկական տնտեսություն։
6. Նման զարգացումները կբերեն տեղեկատվական տեխնոլոգիաների ոլորտում բիզնեսի գրավչության մակարդակի բարձրացմանը և համապատասխանաբար տնտեսության ազատության գործակցի բարելավմանը:

7. Կենտրոնի ստեղծումը պայմանավորված է հետևյալ գործոներից՝ պետական մարմինների կողմից շահագործվող ենթակառուցվածքների վերաբերյալ ՀՀ տրանսպորտի, կապի և տեղեկատվական տեխնոլոգիաների նախարարությանն ներկայացված տեղեկատվության ուսումնասիրման արդյունքում.

1) ֆիզիկապես և բարոյապես մաշված տեխնիկական միջոցները, որը հիմնականում գնված է 2008-2010թթ.,
2) սերվերների բեռնավորումը, որը մոտավորապես կազմում է 60%,
3) սերվերային տնտեսության շահագործման համար 2017 թվականին նախատեսվում է ծախսել մոտավորապես 380 մլն. դրամ, որում ներառված չէ սպասարկող անձնակազմի վարձատրությունը,
4) ՀՀ տնտեսության թվայնացման գործընթացի իրականացման արդյունքում թվայնացված տեղեկատվությունների անկանխատեսելի աճը:
IV. ԿԵՆՏՐՈՆԻ ՍՏԵՂԾՄԱՆ ՍԿԶԲՈՒՆՔՆԵՐԸ

8. Կենտրոնը ձևավորելու է պետություն-մասնավոր հատված համագործակցությամբ։  Այս առումով պետությունը ստանձնում է հետևյալ պարտավորությունները.

1) մշակել և ընդունել պետական տեղեկատվական համակարգերի և ծառայությունների՝ դեպի «ամպային տեխնոլոգիաներ» անցման ժամանակացույց,

2) հնարավորությունների սահմաններում տրամադրել կենտրոնի շենքը և անհրաժեշտ ենթակառուցվածքը,

3) հնարավորության դեպքում նախատեսել նաև երկրորդ կենտրոնի ստեղծում, որը կհանդիսանա պահուստային կենտրոնը և կապահովի տվյալների անվտագությունը: Պահուստային կենտրոնը և հիմնական պահոցը կտեղակայվեն աշխարհագրորոն տարբեր վայրերում,

4) կենտրոնը պետք է համապատասխանի առնվազն «Tier 3» մակարդակին, իսկ հնարավորության դեպքում «Tier 4» մակարդակին:

9. Ներդրող(ներ)ը պարտավորվում են իրականացնել կենտրոնի հիմնման հետ կապված ֆինանսական ծախսերը և ապահովել կենտրոնի անխափան շահագործումը՝ համաձայն պետության հետ համաձայնեցված չափանիշներին։
10. Պայմանավորված տեղեկատվական տեխնոլոգիաների ոլորտի զարգացման գերարագ տենպերով հնարավոր չէ նախանշել ապագա ռիսկերը: Համագործակցության գործընթացը կիրականացվի պայմանագրի շրջանակում, իսկ վիճելի հարցերի դեպքում որոշիչ ձայնի իրավունք կնձեռվի Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը՝ ժամանակացույցով նախատեսված միջոցառումների իրականացման արդյունքում:
V. ԿԵՆՏՐՈՆԻ ՀԻՄՆՄԱՆ ՄԻՋՈՑԱՌՈՒՄՆԵՐԸ

11. Կենտրոնի հիմնման գործընթացը առավել արդյունավետ կերպով ապահովելու և լավագույն լուծումները ներդնելու նպատակով առաջարկվում է իրականացնել հետևյալ միջոցառումները.

1) Կենտրոնի հզորությունների և անվտանգության չափանիշների սահմանում.

ա. Այս նպատակով առաջարկվում է նախաձեռնել քննարկումներ, ներառելով շահագրգիռ մարմիններին և փորձագետներին։  Քննարկումների ընթացքում կիրականացվի առկա պահանջների և հեռանկարային զարգացման վերաբերյալ վերլուծություն, որի արդյունքում կձևավորվի Կենտրոնի ստեղծման վերաբերյալ միասնական տեսակետ՝ նշելով պահանջները, զարգացման հեռանկարները, ծավալը և այլ հարցեր:

       2) Ներդրողների ներգրավման նպատակով քննարկումների վարում.

ա. Ձևավորված միասնական տեսակետի հիմքով քննարկումներ կիրականացվեն ոլորտի առաջատար անդրազգային և տեղական կազմակերպությունների հետ, որի արդյունքում իրենց կառաջարկվի ներկայացնել ծրագրի իրականացման վերաբերյալ իրենց տեսլականը։  Ներկայացված տեսլականների հիման վրա կմշակվի ծրագրի իրականացման մրցութային փաթեթ և կհայտարարվի երկու փուլով մրցույթ` առաջնայնություն կտրվի այն կազմակերպությանը, որը կառաջարկի ներկա դրությամբ պետական մարմինների կողմից սերվերային տնտեսության շահագործման համար ծախսվող գումարից էական ցածր գին և ենթակառուցվածքի տեխնիկական մաշվածությունը կլինի ավելի քիչ։

3) Երկու փուլով մրցույթի  արդյունքների ամփոփում՝ հաշվի առնելով սերվերային տնտեսության շահագործման համար ծախսվող գումարի չափը և ենթակառուցվածքի տեխնիկական մաշվածություն ցուցանիշը, և այս ամենի արդյունքում հաղթողի ընտրություն.

Հավելված 2

Հայաստանի Հանրապետության 

կառավարության 

2017 թ.  -------------- --- -ի

N      արձանագրային որոշման 

ԺԱՄԱՆԱԿԱՑՈՒՅՑԸ
 ՏՎՅԱԼՆԵՐԻ ՊԱՀՈՑԻ ՍՏԵՂԾՄԱՆ ՄԻՋՈՑԱՌՈՒՄՆԵՐԻ 
	Հ/Հ
	Միջոցառումը
	Կատարման ժամկետը
	Կատարման պատասխանատուներ
	Հնարավոր ֆինանսավորման 
աղբյուրը և անհրաժեշտ 
միջոցները
	Ակնկալվող արդյունքները

	1.
	Կենտրոնի հզորությունների և անվտանգության չափանիշների սահմանում
	2017 թվականի դեկտեմբերի 2-րդ տասնօրյակ
	Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն
Հայաստանի Հանրապետության ԿԱ ազգային անվտանգության ծառայություն
	Ֆինանսվորում չի պահանջում
	Քննարկման արդյունքում ձևավորվի Կենտրոնի ստեղծման վերաբերյալ միասնական տեսակետ՝ նշելով պահանջները, զարգացման հեռանկարները, ծավալը և այլ հարցեր

	2.
	Ներդրողների ներգրավման նպատակով քննարկումների վարում
	2018 թվականի հուլիսի 1-ին տասնօրյակ
	Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն
Հայաստանի Հանրապետության ԿԱ ազգային անվտանգության ծառայություն

	Ֆինանսվորում չի պահանջում
	Ձևավորված միասնական տեսակետի հիման վրա քննարկումներ իրականացնել ոլորտի առաջատար անդրազգային և տեղական կազմակերպությունների հետ և ձևավորել  վերջիներիս կողմից ներկայացված տեսլականը, որի հիման վրա մշակել ծրագրի իրականացման մրցութային փաթեթ, հայտարարել  երկու փուլով մրցույթ ։

	3.
	Երկու փուլով մրցույթի  արդյունքների ամփոփում և հաղթողի ընտրություն
	2018 թվականի օգոստոսի 1-ին տասնօրյակ
	Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն
Հայաստանի Հանրապետության կառավարությանն առընթեր ազգային անվտանգության ծառայություն
	Ֆինանսվորումչի պահանջում
	Երկու փուլով մրցույթի  արդյունքում համագործակցության պայմանագրի մշակում և ստորագրում


Հավելված 3

Հայաստանի Հանրապետության 
կառավարության 

N     -Ն արձանագրային որոշման
ՁԵՎԱՉԱՓ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ԵՎ ՏԱՐԱԾԱՇՐՋԱՆՈՒՄ ԸՆԿԵՐՈՒԹՅՈՒՆՆԵՐԻ ԾԱՌԱՅՈՒԹՅՈՒՆՆԵՐԻ ՈՒ ՏԵՂԱԿԱՆ ԲՈՎԱՆԴԱԿՈՒԹՅԱՄԲ ՏՎՅԱԼՆԵՐԻ ՊԱՀՈՑԻ ՍՏԵՂԾՄԱՆՆ ՈՒՂՂՎԱԾ՝ ՊԵՏՈՒԹՅՈՒՆ-ՄԱՍՆԱՎՈՐ ՀԱՏՎԱԾ ՀԱՄԱԳՈՐԾԱԿՑՈՒԹՅԱՆ 
I. ՆԵՐԱԾՈՒԹՅՈՒՆ

1. Հայաստանի Հանրապետության կառավարության արդյունավետության բարձրացման, թափանցիկության և բարենպաստ գործարար միջավայր ապահովելու նպատակով, ՀՀ կառավարությունը ձեռնամուխ է եղել ժամանակակից տեղեկատվական տեխնոլոգիաների առավել լայն կիրառման և համակարգերի միասնական թվայնացմանը։ Այս գործընթացի հրամայականն է տվյալների մշակման ժամանակակից կենտրոնի հիմնումը և գործարկումը։  Վերջինիս անհրաժեշտությունը բխում է ինչպես ներկայիս միջազգային միտումներից, այնպես էլ Հայաստանում՝ պետական համակարգերի թվայնացման ներկա զարգացումների տրամաբանությունից։

2. Կենտրոնի հիմնման նախագիծը գրավիչ հնարավորություն կհանդիսանա  օտարերկրյա ուղղակի ներդրողների համար, կապահովի լրացուցիչ պետական եկամուտներ, կբարձրացնի Հայաստանի հեղինակությունը տեղեկատվական տեխնոլոգիաների համաշխարհային հարթակում, կապահովի արտասահմանյան կապիտալի մշտական հոսք դեպի հայկական տնտեսություն, կբարձրանա տեղեկատվական տեխնոլոգիաների ոլորտում բիզնեսի գրավչության մակարդակը և համապատասխանաբար տնտեսության ազատության գործակիցը:  Կենտրոնը նաև հնարավորություն կտա.

1) նկատելիորեն կրճատել պետական մարմինների՝ տեղեկատվական տեխնոլոգիաների ներդրման և շահագործման հետ կապված ներկա ծախսերը,

2) բարձրացնել պետական ծառայությունների և համակարգերի թվայնացման աշխատանքների արդյունավետությունը,

3) սահմանել միասնական մոտեցման ընդհանուր կանոններ և ձևավորել որոշակի ստանդարտներ ամբողջ պետական տեղեկատվական համակարգի համար,

4) առավել արդյունավետ կերպով ապահովել պետական տեղեկատվական համակարգերի անվտանգությունը,

5) ձևավորել բարենպաստ միջավայր հայկական էլեկտրոնային բովանդակության ստեղծման և համացանցում տարածման համար,

6) ստեղծել համակարգ, որը քաղաքացիներին ու գործարարներին նոր ծառայություններ մատուցելու հնարավորություն կընձեռի, ինչպես նաև կխթանի տեղեկատվական տեխնոլոգիաների նոր ուղղությունների զարգացմանը Հայաստանում։

II. ՀԱՄԱԿԱՐԳԻ ԿԱՌՈՒՑՎԱԾՔԸ

3. Տվյալների մշակման կենտրոնը պետք է ձևավորվի հետևյալ սկզբունքներով.

1) Պետական տեղեկատվական տեխնալոգիաների համակարգի տարածվածություն. յուրաքանչյուր նախարարություն/գերատեսչություն շարունակելու են պլանավորել և կառավարել իրենց համակարգերը,

2) Համակարգի գործունեության հիմքում ընկած տեղեկատվական տեխնալոգիաների ընկերությունների համար մրցակցային պայմանների ապահովում,

3) Նախարարությունների և գերատեսչությունների կողմից քաղաքացիներին և ընկերություններին տրամադրվող ծառայությունների որակի բարձրացում։

4. Անվտանգության անհրաժեշտ մակարդակը և ծառայությունների անխափան տրամադրումը ապահովելու համար նպատակահարմար է հիմնել առնվազն երկու կենտրոն, որոնցից մեկը կլինի հիմնական, իսկ երկրորդը կկատարի պահուստայինի դեր։  Կենտրոնները պետք է լինեն աշխարհագրորեն միմիանցից հեռու նկատի ունենալով անվտանգության պահանջները։

5. Առաջին կենտրոնը առաջարկվում է հիմնել Երևանում, հաշվի առնելով ենթակառուցվածքների և անհրաժեշտ մասնագիտական ռեսուրսների կուտակումը։  Կենտրոնը հիմնվելու է պետություն-մասնավոր հատված համագործակցությամբ։  Մասնավորապես, պետությունը պարտավորվում է ապահովել հետևյալ գործոնները.

1) Համապատասխան տարածքի տրամադրում (այս նպատակով դիտարկվում է «ՀՀՌԾ» ՓԲԸ-ի վարչական շենքում գտնվող 1140 քմ. տարածքը),

2) Անհրաժեշտ ենթակառուցվածքների ապահովում:

6. Ակնկալվում է, որ մասնավոր ներդրողը կհամալրի կենտրոնը անհրաժեշտ սարքավորումներով, ծրագրային ապահովումով և կիրականացնի կենտրոնի ընթացիկ կառավարումը և զարգացումը։
7. Կենտրոնը իր գործունեությունը նախատեսում է ծավալել հետևյալ երեք ուղղություններով.

1) Պետական հատված,

2) Ծառայություններ մասնավոր հատված,

3) Ծառայությունների արտահանում:


8. Պետական հատվածի հետ հետագա համագործակցությունը կարող է իրականացվել երկու հնարավոր ուղղություններով.

1) Պետությունը հանդիսանում է ծառայությունների գնորդ։  Այս դեպքում անհրաժեշտ է իրականացնել պահանջվող ծառայությունների ծավալի հաշվարկ, որից հետո պետությունը ներդրողից կգնի համապատասխան ծառայություններ։  Ակնկալվում է, որ պետության կողմից ՏՏ նպատակներով ծախսերը զգալիորեն կնվազեն։  Սակայն այս դեպքում կարող է նվազել համակարգի անվտանգությունը, նկատի ունենալով, որ պետությունը չի հանդիսանա համակարգի սեփականատեր։

2) Պետությունը ներդրողից ձեռք է բերում ծառայությունների անհրաժեշտ ծավալ, որոշակի հավելավճարով, որի չափը առնվազն հավասար է պետության կողմից այդ նպատակներով ներկայումս ծախսվող գումարին։  Այն պահից, երբ վճարած հավելավճարի չափը հավասարվում է ներդրված գումարին, պետությունը դառնում է կենտրոնի համասեփականատեր և շարունակում է տնօրինել իր հատվածը, միաժամանակ եկամուտ ստանալով ամբողջ կենտրոնի գործունեությունից։
ՀԻՄՆԱՎՈՐՈՒՄ – ՏԵՂԵԿԱՆՔ
 

ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի 

1. Անհրաժեշտությունը 
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագիծը մշակվել է հիմք ընդունելով ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը եվ գերակա խնդիրները հաստատելու մասին»  թիվ 122-Ն որոշման 2-րդ հավելվածի 17-րդ կետը, որի նպատակն է սահմանել խաղի ընդհանուր կանոններ, ձևավորել թվային համակարգերի և ծառայությունների տրամադրման միասնական չափանիշներ ու ստադարտներ, ստեղծել համակարգ, որտեղ յուրաքանչյուր պետական մարմին կկարողանա օգտվել կենտրոնի կարողություններից անհրաժեշտ չափով, ձևավորել թափանցիկ և մրցակցային միջավայր ընկերությունների համար, արդյունավետ կերպով ներդնել տեղեկատվական համակարգերի անվտանգության և պաշտպանության միջոցներ։

2. Ընթացիկ իրավիճակը և խնդիրները  

Վերջին տարիներին Հայաստանի Հանրապետությունը էլեկտրոնային կառավարման գործընթացում զգալի առաջընթաց է գրանցել։  Մասնավորապես, տեղեկատվական համակարգեր են ներդրվել մի շարք պետական կառավարման մարմիններում, որոնք քաղաքացիներին և իրավաբանական անձանց հնարավորություն են ընձեռել իրենց գործառույթները պետության հետ իրականացնել էլեկտրոնային եղանակով, որը նպաստում է պետական ծառայությունների որակի բարձրացմանը, ծախսերի նվազմանը և թափանցիկության ու կոռուպցիոն ռիսկերի նվազմանը:

Ներկայումս այս բարեփոխումների հաջորդ փուլը նախագծելու և իրականացնելու աշխատանքներ են իրականացվում։ Մասնավորապես, կառավարությունը հանձնարարել է պետական կառավարման մարմիններին ներկայացնել իրենց բնագավառներում թվայնացման ուղղությունները, որոնք հիմք կհանդիսանան հետագա թվայնացման միասնական ուղղությունների մշակման համար։  

3. Տվյալ բնագավառում իրականացվող քաղաքականությունը 

Իրականացվում է տնտեսության բոլոր ճյուղերի թվայնացման նպատակով տեխնիկակա-տեխնոլոգիական միջոցների ապահովման, տեղեկատվական համակարգերի անվտանգության մակարդակի բարձրացման, կատարվող ծախսերի նվազեցման և կառավարման արդյունավետության բարձրացման ուղղված միջոցառումներ:

4. Կարգավորման նպատակը և բնույթը

Արձանագրային որոշման նախագծով նախատեսվում է ստեղծել Հայստանի Հանրապետության տարածքում տվյալների պահոց, որը սահմանելու է խաղի ընդհանուր կանոններ, ձևավորելու է թվային համակարգերի և ծառայությունների տրամադրման միասնական չափանիշներ ու ստադարտներ, արդյունավետ կերպով ներդնելու է տեղեկատվական համակարգերի անվտանգության և պաշտպանության նորագույն միջոցներ:

5. Նախագծի մշակման գործընթացում ներգրավված ինստիտուտները և անձինք

Արձանագրային որոշման նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության աշխատակազմի տեղեկատվական տեխնոլոգիաների և տեղեկատվայնացման վարչության կողմից:

6. Ակնկալվող արդյունքը

Արձանագրային որոշման նախագծի ընդունմամբ հիմք կդրվի Հայստանի Հանրապետության տարածքում տվյալների պահոց ստեղծման գործընթացին:

7.Այլ տեղեկություններ

Չկան:

Տ Ե Ղ Ե Կ Ա Ն Ք
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Ց Ա Ն Կ
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագծի հեղինակների (մշակողների)

ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմի կապի և տեղեկատվայնացման վարչության կողմից:

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագիծը
ՀՀ կառավարության Հայաստանի Հանրապետության տարածքում տվյալների պահոցի ստեղծման ծրագիրը, միջոցառումների ժամանակացույցը և պետություն-մասնավոր հատված համագործակցության ձևաչափը հաստատելու մասին» արձանագրային որոշման նախագիծը մշակվել է Իրավական ակտերի մասին Հայաստանի Հանրապետության օրենքի  հիման վրա:

Տ Ե Ղ Ե Կ Ա Ն Ք

ՀՀ տարածքում և տարածաշրջանում ընկերությունների ծառայությունների ու տեղական բովանդակությամբ տվյալների պահոցի ստեղծմանն ուղղված՝ պետութուն-մասնավոր հատվածի համագործակցության ձևաչափի և ՀՀ տարածքում տվյալների պահոցի ստեղծման ծրագրի մասին

	Առարկության,

առաջարկության
հեղինակը, գր
ության ստացման ամսաթիվը, գրության համարը
	Առարկության,

առաջարկության

բովանդակությունը
	Եզրակացութ

յուն
	Կատարված փոփոխությունները

	ՀՀ տնտեսական զարգացման և ներդրումների նախարարություն

19.07.2017թ.

03/11.3/7276-17


	ՀՀ տարածքում և տարածաշրջանում ընկերությունների ծառայությունների ու տեղական բովանդակությամբ տվյալների պահոցի ստեղծմանն ուղղված՝ պետություն-մասնավոր հատվածի համագործակցության ձևաչափի և ՀՀ տարածքում տվյալների պահոցի ստեղծման ծրագրի վերաբերյալ ՀՀ տնտեսական զարգացման և ներդրումների նախարարությունը դիտողություններ և առաջարկություններ չունի:
	Ընդունվել է ի գիտություն:


	

	«ԷԿԵՆԳ» ՓԲԸ

20.07.2017թ.

02/36/16667-17


	Ընդհանուր առմամբ կարծում ենք ողջունելի է կենտրոնացված տվյալների պահոց ստեղծելու նախաձեռնությունը և մենք վերահաստատում ենք Հայաստանի Հանրապետությունում արդիական տվյալների պահոցի առկայության անհրաժեշտությունը: Ընդ որում, ռազմավարական տեսանկյունից նման նախագիծ իրականացնելուց անհրաժեշտ է միանգամից անդրադառնալ նաև այդ պահոցի պահուստային կենտրոն ստեղծելու գաղափարին:

Անդրադառնալով տվյալների պահոցի որաշակի պահանջներին, ապա հաշվի առնելով նման կենտրոնի համար պահանջվող սեսմակայունության և մի շարք այլ կարևոր տեխնիկական պահանջները, գտնում ենք անարդյունավետ կլինի պետական կարիքների համար տվյալների կենտրոնի ստեղծման համար դիտարկել հին՝ դեռևս խորհրդային միության ժամանակ կառուցված «ՀՀՌՑ»-ի շինությունը: Չնայած ներկայացված ծրագրում բացակայում է նման կենտրոնի կառուցման ֆինանսատնտեսական հաշվարկները, այնուամենայնիվ, կարծում ենք նաև, որ ապագա կենտրոնի համար առավել տնտեսապես շահավետ կլինի այն տեղակայել հնարավորինս զով կլիմայի պայմաններում, քանզի նման կենտրոնի ծախսային մեծ հոդվածներից է հանդիսանում հենց դրա հովացման ծախսերը:

Մեկ այլ կարևորագույն դիտարկում՝ ծրագրում հստակ նշված չէ ակնկալվող տվյալների կենտրոնի նվազագույն տեխնիկական չափանիշները: Այսինքն՝ համապատասխանելու է այն արդյո՞ք TIA942 ստանդարտին թե ո՞չ: Կարծում ենք ծրագրում անհրաժեշտ կլինի հստակ նշել նաև նման կենտրոնի համար «Telecommunications Industry Association»-ի կողմից հրապարակված ստանդարտները համաձայն ակնկալվող «Tier Level» մակարդակը: Մեր համոզմամբ նման տվյալների կենտրոնական պահոցը պետք է դիտարկվի որպես գերկարևոր պետական ենթակառուցվածքի նշանակության օբեկտ և այն պետք է պլանավորվի և կառուցվի համապատասխանելով առնվազն  «Tier 4» մակարդակին:

Ի լրումն նշվածի՝ հաշվի առնելով նորարար տեխնոլոգիաներով հիմնված տվյալների կենտրոնների կառուցման ժամանակակից լուծումները, կառաջարկեինք նույնիսկ այս փուլում ծրագրում ամրագրել մոդուլային «Performance optimized datacenter» կոնտեյներների օգտագործման հնարավորությունը, որոնց հզորության օգտագործման արդյունավետությունը (Power Usage Effectiveness - PUE) անհամեմատելի բարձր է առաջարկվող տվյալների կենտրոնը շենքում կառուցելու համեմատ: Կարևոր է նշել նաև, որ, հաշվի առնելով արտաքին ռազմական վտանգները, նման լուծման պարագայում հնարավոր է կարճ ժամկետում հեշտությամբ տեղափոխել տվյալների կենտրոնը կամ դրա մի մասը, ըստ այդմ դիվերսիֆիկացնելով արտաքին վտանգների հետևանքով առաջացող հնարավոր ռիսկերը:
	Ընդունվել է:

Ընդունվել է:

Ընդունվել է:

Ընդունվել է:
	Որոշման նախագծի 1-ին հավելվածի 4-րդ գլխի 7-րդ կետի ե) ենթակետը խմբագրվել է:

Նշված շինությունը ընտրությունը համարվում է տարբերակ և կարող է փոփոխվել ներդրողների հետ բանակցությունների արդյուքում:

Միաժամանակ շենքը հանդիսանում է սեսմակայուն և հաշվի է առնվել անհրաժեշտ ենթակառուցվածքների առկայությունը:

Ծրագրով նախատեսվում է նաև քննարկել էլեկտրաեներգիայի ծախսի վերաբերյալ արտոնյալ պայմաններ տրամադրելու հարցը: 

Որոշման նախագծի 1-ին հավելվածի 4-րդ գլխի 7-րդ կետի զ) ենթակետը խմբագրվել է:

Միաժամանակ TIA942 ստանդարտի համապատասխանության հարցը նախատեսվում է քննարկել տեխնիկական առաջադրանքի մշակման ժամանակ:

Սկզբունքորեն ներկայացված առաջարկությունը ընդունելի է, այժմ տարբեր երկրներում առկա է նման համակարգերի տեղադրման այլ սկզբունքներ, որոնք ապահովում են նույն հնարավորությունները, ուստի այն կքննարկվի ներդրողների հետ  տեխնիկական նախագծի մշակման ժամանակ:


	ՀՀ արդարադատության նախարարություն

15.08.2017թ.

02/14/14435-17
	1.Նախագծի նախաբանից անհրաժեշտ է հանել «ՀՀ կառավարությունը որոշում է» բառերը, քանի որ խոսքը Հայաստանի Հանրապետության կառավարության արձանագրային որոշման մասին է, որն իրավական ակտ չի հանդիսանում:

         2.Նախագծի վերնագրում, ինչպես նաև 1-ին, 2-րդ և 3-րդ կետերում «հաստատելու» բառն անհրաժեշտ է փոխարինել  «հավանություն տալու» բառերով՝ համապատասխան հոլովաձևերով:

         3.Նախագծի 2-րդ կետում խոսքը Հայաստանի Հանրապետության տարածքում տվյալների պահոցի ստեղծման միջոցառումների ժամանակացույցի մասին է, որը նախատեսվում է հավելված 2-ով, մինչդեռ հավելված 2-ում նշված է տվյալների մշակման կենտրոնի ստեղծման միջոցառումների ժամանակացույց: Այս կապակցությամբ նախագծի 2-րդ կետի և հավելված 2-ի դրույթներն անհրաժեշտ է համապատասխանեցնել միմյանց:

        4. N 1 հավելվածից անհրաժեշտ է հանել «-Ն» տառը, իսկ N 2 հավելվածից «-Ա» տառը, քանի որ նախագիծը ոչ նորմատիվ բնույթ ունի, ոչ  անհատական:

         5. N 1 և 3 հավելվածների ենթակետերի և պարբերությունների համարակալումն անհրաժեշտ է վերանայել:
6.  Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է 

Ընդունվել է
Ընդունվել է
Ընդունվել է
Ընդունվել է
Ընդունվել է
	Որոշման նախագծի նախաբանը խմբագրվել է:

Որոշման նախագծի վերնագիրը, ինչպես նաև 1-ին, 2-րդ, և 3-րդ կետերը խմբագրվել են:

Որոշման  նախագծի 1-ին հավելվածի 2-րդ կետը և հավելված 2-ի դրույթներն համապատասխանեցվել են միմյանց:

Որոշման  նախագծի 1-ին և 2-րդ հավելվածները խմբագրվել են:

Որոշման  նախագծի 1-ին և 3-րդ հավելվածները խմբագրվել են:

Որոշման նախագիծը համաձայնեցվել է ՀՀ ֆինանսների նախարարության և ՀՀ կառավարությանն առընթեր ազգային անվտանգության ծառայության հետ:

	ՀՀ ֆինանսների նախարարություն

17.08.2017թ.
01.1/9-4/15024-17

	1. Նախագծով նախատեսվում է ստեղծել ՀՀ պետական կառավարման մարմինների գործառույթների թվայնացման շրջանակներում կենտրոնական տվյալների պահոց և տվյալների մշակման ժամանակակից կենտրոն (այսուհետ` Կենտրոն): Այդ կապակ​ցությամբ, կարծում ենք, որ նման առաջարկը պետք է ուղեկցվի ստեղծվող Կենտրոնի կողմից իրականացվելիք գործունեության իրականացման արդյունավետության (այդ թվում նաև հանրային միջոցների օգտագործման տեսանկյունից) համեմատական գնահատմամբ` այդ գործունեությունը ուղղակիորեն, առանց պետություն-մասնավոր համագործակցության շրջանակներում Կենտրոնի ձևավորման, պետության կողմից իրականացման պարագայում:

Ընդ որում նպատակահարմար է Նախագծին կից տեղեկանք-հիմնավորման մեջ մանրամասն ներկայացնել ՀՀ պետական կառավարման մարմինների տեղեկատվական համակարգերը Կենտրոնի պահոցներ տեղափոխելու լավ և վատ կողմերի գնահատումները ֆինանսական (տնտեսապես շահավետության) և ոչ ֆինանսական (տեխնիկական և անվտանգության) տեսանկյունից: Ուստի Կենտրոնի ստեղծման հարցին նպատակահարմար է անդրադառնալ վերոհիշյալ գնահատումների առկայության պարագայում:

2. ՀՀ կառավարության 03.08.2017թ. N 926-Ն որոշմամբ ստեղծվել է «Թվային Հայաստան» հիմնադրամը, որը հետապնդում է ՀՀ-ում պետական կառավարման և տեղական ինքնակառա​վարման  համակարգերի  արդյունավետության  բարձրացման,  թափանցիկության և բարեն​պաստ բիզնես-միջավայրի ապահովման համար՝ տեղեկատվական ժամանակակից տեխնոլ​ոգիական հենքի վրա հիմնված՝ հանրապետական կառավարման բոլոր ոլորտներում միասնա​կան թվայնացված միջավայրի ձևավորման, թվային ենթակառուցվածքի կենտրո​նացված համակարգման և հսկման նպատակ: 

Ուստի առաջարկում ենք Կենտրոնի ստեղծման անհրաժեշտությունը դիտարկել նաև վերը նշված որոշմամբ ստեղծվող հիմնադրամի կողմից իրականացվելիք գործունեության արդյունքում ձևավորվող պետական քաղաքականության շրջանակներում, իսկ Նախագծով ներկայացված ծրագրային առաջարկի քննարկումն ու գնահատումն իրականացնել ՀՀ կառավարության 20.09.2012թ. N 1241-Ն որոշմամբ հաստատված պետություն-մասնավոր գործընկերության ծրագրերի գնահատման և հաստատման կարգին համապատասխան:

3. Հաշվի առնելով Նախագծով ներկայացվող ՀՀ տարածքում տվյալների պահոցի ստեղծման ծրագրի, միջոցառումների ժամանակացույցի և պետություն-մասնավոր հատված համագործակցության ձևաչափի հայեցակարգային բնույթը` առաջարկում ենք Նախագիծն ընդունել ՀՀ կառավարության կողմից հավանություն տալու ձևով և Նախագծի վերնագրում, ինչպես նաև Նախագծի 1-ին, 2-րդ և 3-րդ կետերում «հաստատել» բառը փոխարինել «հավանություն տալ» բառերով համապատասխան հոլովաձևերով:

4. Առաջարկում ենք հանել Նախագծի Հավելված 1-ի 7-րդ կետի «դ», ինչպես նաև Հավելված 3-ի 5-րդ կետի «գ» ենթակետերը` դրանցով նախատեսված էլեկտրաէներգիայի տարբերակված սակագնի սահմանման հարցին անդրադառնալով Նախագծով նախատեսված մասնավոր ներդրողի հետ բանակցությունների արդյունքում պահանջի առկայության դեպքում։

5. «Գնումների մասին» ՀՀ օրենքով (այսուհետ` Օրենք) գնում է հանդիսանում նաև պետություն-մասնավոր գործընկերության, ներառյալ հավատարմագրային կառավարման և կոնցեսիայի գործարքների շրջանակներում մասնավոր հատվածի գործընկերոջը իրավունքների շնորհումը: Միաժամանակ Օրենքի 19-րդ հոդվածի 1-ին մասի 4-րդ կետով սահմանված է, որ պետություն-մասնավոր գործընկերության, ներառյալ՝ հավատարմագրային կառավարման և կոնցեսիայի գործարքների կնքման դեպքերում մրցույթը կարող է կատարվել երկու փուլով: Հետևաբար առաջարկում ենք Նախագծով նախատեսված գնման գործընթացը կազմակերպել երկու փուլով մրցույթի ընթացակարգի կիրառմամբ, ինչով պայմանավորված անհրաժեշտ է Նախագծում և Նախագծին կից Հավելված 2-ում նշված «բաց մրցույթ» և «մրցույթ» բառերը փոխարինել «երկու փուլով մրցույթ» բառերով:

6. ՀՀ կառավարության 04.05.2017թ. N 526-Ն որոշմամբ սահմանված է երկու փուլով մրցույթի կիրարկման կարգը, որով կարգավորված են հիշյալ ընթացակարգի կիրարկման հետ կապված հարաբերությունները: Նշվածով պայմանավորված առաջարկում ենք Նախագծից հանել 5-րդ բաժնի 9-րդ կետի 3-րդ ենթակետի ա) պարբերությունը:

7. Օրենքի 16-րդ հոդվածի 1-ին մասի համաձայն` լիազորված մարմինը (ՀՀ ֆինանսների նախարարությունը) չի կարող ներգրավվել գնման գործընթացներում, լինել պայմանագրի կողմ, բացառությամբ իր կարիքների համար իրականացվող գնումների: Նշվածով պայմանավորված, ինչպես նաև նկատի ունենալով այն հանգամանքը, որ Նախագծով նախատեսված գործընթացները դուրս են ՀՀ ֆինանսների նախարարության կարգավորման դաշտից, առաջարկում ենք Նախագծին կից Հավելված 2-ով սահմանված «Տվյալների մշակման կենտրոնի ստեղծման միջոցառումների ժամանակացույց»-ի «Կատարման պատասխանատուներ» սյունակից հանել «Հայաստանի Հանրապետության ֆինանսների նախարարություն» բառերը:
	Ընդունվել է ի գիտություն
Ընդունվել է ի գիտություն
Ընդունվել է
Ընդունվել է
Ընդունվել է
Ընդունվել է
Ընդունվել է

	Նախագծում հստակ նշված է, որ ծրագիրը ամբողջությամբ իրականացվելու է մասնավոր ներդրումների միջոցներով, իսկ եթե իրականացվեր պետական միջոցների հաշվին կստացվեր նույն գումարը, քանի որ տվյալների մշակման կենտրոնը, որպես այդպիսին,  նույնն է անկախ վերջինիս կառուցողից :
Նշված տեղեկատվությունը առկա է նախագծի 1-ին հավելվածի երրորդ բաժնում:
Որոշման նախագծի վերնագիրը, ինչպես նաև 1-ին, 2-րդ, և 3-րդ կետերը խմբագրվել են:

Որոշման նախագծի 1-ին հավելված 7-րդ կետը, ինչպես նաև 3-րդ հավելված 5-րդ կետը խմբագրվել են:

Որոշման նախագիծը և նախագծին կից 2-րդ հավելված խմբագրվել են:

 Որոշման նախագծի 1-ին հավելվածի 5-րդ բաժնի 9-րդ կետի 3-րդ ենթակետը խմբագրվել է :

Որոշման նախագծին կից 2-րդ հավելվածով սահմանված «Տվյալների մշակման կենտրոնի ստեղծման միջոցառումների ժամանակացույց»-ի «Կատարման պատասխանատուներ» սյունակը խմբագրվել է:

	ՀՀ կառավարությանն առընթեր ազգային անվտանգության ծառայություն
17.08.2017թ.
11/664
	1. 1-ին հավելվածի 4-րդ կետի 1-ին ենթակետում «հատուկ ծառայությունների» բառերը փոխարինել «Հայաստանի Հանրապետության ազգային անվտանգության բնագավառի լիազոր պետական կառավարման մարմին» բառերով:
2. 1-ին հավելվածում նպատակահարմար է նշել տվյալների մշակման կենտրոնի կողմից մատուցվող ծառայությունների տեսակները, ինչպես ստեղծումից հետո, այնպես էլ հետագայում, քանի որ տվյալների մշակման կենտրոնները  կարող են նախագծվել տարբեր տեսակի ծառայություներ (Infrastructure as a service, Platform as a service, Software as a service) մատուցելու հնարավորություններով: Նույն հավելվածում անհրաժեշտ է ներառել տվյալների մշակման կենտրոնում պահպանվող, մշակվող, ինչպես նաև ծառայություններից օգտվողների հետ կապուղիներով փոխանակվող տեղեկատվության անվտանգության ապահովման սկզբունքները:

3. 2-րդ հավելվածի 1-ին և 2-րդ կետերի «Կատարման պատասխանատուներ» սյունակում ներառել նաև ՀՀ ազգային անվտանգության ծառայությանը:
	Ընդունվել է
Ընդունվել է
Ընդունվել է
	Որոշման նախագծի  1-ին հավելվածի  4-րդ կետի 1-ին ենթակետը խմբագրվել է
Որոշման նախագծի  1-ին հավելվածի  4-րդ կետում ավելացվել է զ) ենթակետ:
Որոշման նախագծի  2-րդ հավելվածի 1-ին և 2-րդ կետերը խմբագրվել են:

	Մշտապես գործող ֆինանսանտնտեսական նախարարական կոմիտե
12.10.2017թ.

23.20/[424932]-17

	Որոշման նախագծում ներառել կենտրոնի ստեղծման տնտեսական հիմնավորման հստակ չափորոշիչներ, որոնք ծրագիրը կդարձնեն առավել չափելի և իրատեսական, 
ինչպես նաև նախագծում ներառել պետություն-մասնավոր գործընկերության ձևաչափով կենտրոնի ստեղծմանը խոչընդոտող հնարավոր ռիսկերը և դրանց մեղման վերաբերյալ առաջարկներ.
	Ընդունվել է
Ընդունվել է

	Որոշման նախագծի  1-ին հավելվածում ավելացվել է 7-րդ կետը, իսկ համագործակցության ձևաչափը սահմանված է որոշման նախագծի 3-հավելվածի 8-րդ կետով, ինչպես նաև 11-րդ կետի 2-րդ և 3-րդ ենթակետերը խմբագրվել են:
Որոշման նախագծի  1-ին հավելվածում ավելացվել է 10-րդ կետը, ինչպես նաև նշված  պետություն-մասնավոր գործընկերության ձևաչափը կսահմանվի համատեղ պայմանագրի շրջանակում


ՏԵՂԵԿԱՆՔ
Իրավական ակտերի նախագծերի հանրային քննարկման վերաբերյալ
Իրավական ակտի նախագծի անվանում

